
TADBIRKORLIK 
KAMBAG‘ALLIKNI 
QISQARTIRISH ASOSIY 
OMILIDIR
Aliyev Akmal
Renessans ta’lim universiteti dotsenti

Bozorova Ozoda Raximovna
Renessans ta’lim Universiteti katta o‘qituvchisi

Annotatsiya: Ushbu maqolada hozirgi kundagi global muammmolardan biri kambag‘allikni qisqartirish masalalari 
o‘rganilgan. Xususan, O‘zbekiston Respublikasida kambag‘allikni qiskartirishda tadbirkorlikni rivojlantirishning iqti-
sodiy-ijtomoiy ahamiyati, tabdirkorlik faoliyatini qo‘llab-quvvatlash bo‘yicha mamlkatimiz hukumati tomonidan amalga 
oshirilayotgan chora-tadbirlarni asosiy yo‘nalishlari o‘rganilgan. Izlanish natijalari bo‘yicha Respublikamizda kambag‘al-
likni qisqartirish bo‘yicha muayyan takliflar bildirilgan.

Kalit so‘zlar: Kambag‘allik, kambag‘allikni asosiy ko‘rsatkichlari, tadbirkorlik, tadbirkorlik faoliyatini rivojlantirish, aholi ban-
dligini ta’minlash, tadbirkorlik.
Abstract: This article examines one of today’s global challenges, poverty reduction. In particular, the economic and social 
importance of the development of entrepreneurship in the reduction of poverty in the Republic of Uzbekistan, the main 
directions of the measures implemented by the government of our country to support entrepreneurship activities were 
studied. Based on the results of the research, certain proposals were made to reduce poverty in our Republic.

Key words: Poverty, the main indicators of poverty, entrepreneurship, development of entrepreneurship, ensuring employ-
ment of the population, entrepreneurship.
Аннотация: В настоящее время проблема сокращения уровня бедности является глобальной задачей для всего 
мира. В статье изучается роль предпринимательства в сокрашения уровня бедности в Республики Узбекистан 
исходя из истории национального социально-экономического развития страны. Анализируются меры предпри-
нимаемые правителсьтвенном страны направленные на поддержку предпринимательства его основные направ-
ления. На основе анализа достигнутых результатов предлагаются определенные мерипо дальнейщему сокра-
щеннию уровня бедности в стране.

Ключевые слова: Бедность, основные показатели бедности. Предпринимательство по подержки предпринима-
тельской деятелности.

K I R I S H
Ijtomoiy-iqtisodiy tengsizlik va aholini kambag‘alligi hozirgi kunnning global muammolaridan biri bo‘lib, u 

jahonning ham rivojlanayotgan, ham rivojlangan iqtsodiyotlari uchun tegishlidir.
Kambag‘allik-nafaqat iqtisodiy muammo, balki munosib hayot kechirish uchun zarur bo‘lgan daromadlarni 

hamda asosiy imkoniyatlarni yo‘qligi bilan ifodalanuvchi ko‘p qirrali hodisadir.
Munosib hayot - barcha uchun ijtimoiy va ekologik tengliikni mavjudligidir. Har bir mamlakatda kam-

bag‘allikni qisqartirishga va oxir oqibat uni bartaraf etishga qaratilgan chora-tadbirlarni amalga oshirilishi aholi 
guruhlari va mamlakatlar o‘rtasidagi tengsizlikni kuchayishini, iqtisodiy o‘sishni sekinlashuvini oldini oladi.

Shuning uchun ham bu muammoni hal qilish Birlashgan Millatlar tashkilotining 2030-yilgacha bo‘lgan rivo-
jlanish strategiyasida asosiy vazifalardan biri etib belgilangan.

Har bir mamlakatda kambag‘allikni qisqartirish bo‘yicha dasturlar va strategiyalar ishlab chiqish va qabul 
qilishda mamlakatni tarixini, iqtisodiy-ijtimoiy sharoitlarini, kambag‘allik darajasini o‘zgarishiga ta’sir etadigan 
asosiy omillarni hisobga olish hamda dunyo tajribasidan foydalanishi lozim. Ta’kidlash lozimki, hozirgi kunda 
barcha mamlakatlarda bu muammoni yechilishini yagona andozasi yo‘q.

O‘zbekiston Respublikasida kambag‘allikni mamlakatimiz tomonidan rasman tan olinganidan so‘ng uni 
qisqartirishga qaratilgan muayyan yo‘nalishlar belgilib olindi. O‘zbekiston Respublikasi Prezidentining 2020-yil 
24-yanvardagi Oliy Majlisga yo‘llagan murojaatnomasida ta’kidlanganidek: “Kambag‘allikni kamaytirish – bu 

Saholida tadbirkorlik ruhini uyg‘otish, insonning ichki kuch-quvvati va salohiyatini to‘liq ro‘yobga chiqarish, yangi 

ish o‘rinlari yaratish bo‘yicha kompleks iqtisodiy va ijtimoiy siyosatni amalga oshirish, demakdir”.

Tadbirkorlik, ya’ni o‘z mulkiy javobgarligi ostida, tavakkal qilib foyda olishga qaratilgan tashabbuskor 
faoliyat bo‘lib, qanday shakllarda tashkil etilishidan qat’iy nazar:

● aholini katta qismini, ya’ni ayollar, ish qidirayotgan, yetarli bilim va malakaga yega bo‘lmagan yoshlar, 
nogironligi bo‘lgan shaxslar uchun ish topish va daromad manbaiga ega bo‘lishini ta’manlaydi;

● har bir shaxs uchun o‘z kelajagini yaxshiroq boshqarish, o‘z qobilyati va iste’dodini namoyon qilish;

● yangi ish joylarini tashkil etish, kengaytirish, ishlab chiqarishni rivojlantirish va sarmoya kiritish, kam 
xarajat bilan bozorni tovar va xizmatlarga bo‘lgan talabni qondirish soliq tushumlarini ko‘paytirish orqali 
aholini ijtimoiy-iqtisodiy masalalarini yechish;

● jahon va mintaqalar bozorlaridagi talab va kon’yukturani o‘rgangan holda ishlab chiqarishni modern-
izatsiyalash, zamonaviy texnika va texnologiyalardan foydalangan holda milliy tovarlar tizimini diver-
sifikatsiyalash, ularning nomenklaturasini muntazam yangilab borish va raqobatbardoshligini oshirish 
imkoniyatini beradi.

O‘zbekiston-aholini jadal o‘sib borayotgan mamlakat bo‘lib, hozir yurtimizda 14,8 millonta ish o‘rni bo‘lib, 
bu ehtiyoj 2026-yilga borib 16,5 milliontaga yetadi va agar qo‘shimcha ish o‘rinlari yaratilmasi, ishsizlar soni 3,1 
million kishiga ortishi mumkin. Demak, munosib ish haqi to‘lanadigan yangi ish o‘rinlari yaratish va tadbirkorlikni 
qo‘llab-quvvatlash hamda-kambag‘allikka qarshi kurashda o‘ta muhim rol o‘ynaydi [1].

M A V Z U G A  O I D  A D A B I Y O T L A R  T A H L I L I
Kambag‘allikka qarshi kurash-jahon miqyosidagi global muammo bo‘lganligi sababli uni kelib chiqish 

sabablarini va bartaraf etishning samarali yo‘llarini tatbiq qilishga ko‘p sonli xorijiy va maxalliy iqtisodchi olimlarni 
ilmiy ishlari bag‘ishlangan. Bu muammoni o‘rganishga va uni bartaraf etishni ijtimoiy iqtisodiy yo‘nalishlari 
bir qator jahonga tanilgan nobel mukofoti sovrindorlari Amart’ya Sen, Banerji Abxijit, Ester Dyuflo va Maykl 
Kremerlarni ilmiy ishlarida o‘z aksini topgan. Amart’ya Sen 1998-yilda “Iqtisodiy farovonlikka qo‘shgan hissasi” 
uchun, Angus Dimon 2015-yilda “Iste’mol, kambag‘allik va ijtimoiy ta’minot muammolarini tahlili uchun”, Abjixit 
Banerji, Ester Dyuflo va Maykl Kremer 2019-yilda “Global kambag‘allik bilan kurashga tajriba nuqtayi nazaridan 
yondoshuv” ilmiy asarlari uchun Nobel mukofotiga sazovor bo‘lganlar. Hozirgi kunda bu iqtisodchilar tomonidan 
kambag‘allikni qiskartirish, bo‘yicha yaratilgan nazariyalar ko‘pchilik xorijiy va mamlakatimiz iqtisodchi olimlari 
tomonidan to‘ldirilib borilyapti [2]. Xususan Respublikamiz iqtisodchi olimlari O.Xakimov [3], V.Adaturov [4], M.X. 
Abulqosimov [5] va boshqalarni ilmiy ishlarida mamlakatimizda kambag‘allikni qisqartirishning asosiy yo‘nalish-
lari tadqiq qilingan.

T A D Q I K O T  M E T O D O L O G I YA S I
Tadqiqot jarayonida kompleks yondoshuv, qiyosiy tahlil, kuzatuv va statistik ma’lumotlarni tahlil qilish usul-

laridan foydalanilgan.

T A H L I L L A R  V A  N A T I J A L A R  M U X O K A M A S I
Kambag‘allikni kamaytirish bu-aloxida tadbirkorlik ruxini uyg‘otish, ularni kasbga tayyorlash va va yangi ish 

o‘rinlarini ko‘paytirishga qaratilgan kompleks vazifa bo‘lganligi uchun hukumatimiz tomonidan yangi O‘zbekis-
tonni “ijtimoiy davlat” tamoyili asosida qurish, insonlarga o‘z saloxiyatini ro‘yobga chiqarish uchun teng imkoni-
yatlar, munosib hayot kechirishga zarur sharoitlarni yaratish maqsadida aholini tadbirkorlikka jalb qilish tizimi 
yaratiladi. Bu tizimni takomillashtirish, kambag‘allikni qisqartirish va tadbirkorlikni rivojlantirish bo‘yicha amalga 
oshirilayotgan islohotlarni izchil davom ettirish maqsadida, O‘zbekiston Respublikasi Prezidentining 2020-yil 
13-oktyabrdagi “Aholini tadbirkorlikka jalb qilish tizimini takomillashtirish va tadbirkorlikni rivojlantirishga doir 
qo‘shimcha chora-tadbirlar to‘g‘risidagi PQ-4862-sonli qarori bilan: aholini, ayniqsa, yoshlar va xotin- qizlarni 
tadbirkorlika keng jalb qilish, mikromoliyalash tizimini takomillashtirish hamda tadbirkorlikni davlat tomonidan 
qo‘llab-quvvatlash bo‘yicha quyidagi vazifalar belgilandi:

● aholini tadbirkorlik bilan shug‘allanishga qiziqishi va manfaatdorligini oshirish;

● aholida tadbirkorlik sohasida zaruriy ko‘nikmalarni shaklantirishga qaratilgan o‘qitish tizimini joriy etish, 
mazkur jarayonga xalqaro tashkilotlar, nodavlat notijorat tashkilotlari va nodavlat ta’lim tashkilotlarini 
keng jalb qilish;

● tadbirkorlikni qo‘llab-quvvatlashga qaratilgan mikrokreditlash tizimini institutsional jihatdan takomil-
lashtirish va rivojlantirish;

● aholi tadbirkorligini qo‘llab-quvvatlashga oid ijtimoiy dasturlarni iqtisodiyotda amalga oshirilayotgan islo-
hotlar bilan uyg‘un va muvofiqlashtirilgan holda ishlab chiqish;

● tadbirkorlik ko‘nikmasi va tajribasiga ega bo‘lgan aholini va boo‘qa kichik biznes vakillari salohiyatini 
ro‘yobga chiqarish orqali ular faoliyatini kengaytirish va rivojlantirishga qaratilgan to‘laqonli tizimni 
yaratish;

● tadbirkorlikni qo‘llab-quvvatlash bo‘yicha yaxlit tizimni tashkil etish va yagona davlat tashkiloti tomonidan 
amalga oshirilishini va muvofiqlashtirib borilishini yo‘lga qo‘yish.

Shuni ta’kidlab o‘tish lozimki, kambag‘allikni qisqartirishning asosiy omillaridan biri-aholini daromadli ish 
bilan ta’mminlashdir. Shulardan kelib chiqqan holda kambag‘al va ishsiz fuqarolarni tadbirkorlikka jalb qilish, 
ularning mehnat faolligini oshirish va kasb-hunarga o‘qitish maqsadida har bir hududda “Ishga marhamat” 
monomarkazlari, kasb-hunarga o‘qitish markazlari qisqa muddatli kasb-hunarga o‘qitish kurslari tashkil etildi.

Mamlakatimizda kambag‘allikni qisqartirishda zbekiston Respublikasi Prezidentining 2021-yil 3-dekabrda 
qabul qilingan “Mahallada tadbirkorlikni rivojlantirish, aholi bandligini ta’minlash va kambag‘allikni qisqartirish 
masalalari bo‘yicha hokim yordamchilari faoliyatini tashkil etish chora-tadbirlari to‘g‘risida”gi Farmoni1 qabul 
qilinishi muhim ahamiyatga ega bo‘ldi. Farmonga muvofiq 2022-yil yanvardan har bir shahar, qishloq, ovul, 
shuningdek, mahallada tadbirkorlikni rivojlantirish, aholi bandligini ta’minlash va kambag‘allikni qisqartirish 
masalalari bo‘yicha ma’sul hokim yordamchilari saylandi va ularning asosiy vazifalari belgilab berildi.

O‘tgan yillar davomida “mahallabay” tizimi o‘zini, aholini ijtimoiy-iqtisodiy muammmolarini hal etishda, 
samarali va ta’sirchanligini ko‘rsatdi. Joylarda mazkur tizim doirasida aniqlangan muammolarni hal qilish ahol-
ining ijtimoiy himoyasini kuchaytirish, aholi bandligini ta’minlash va tadbirkorlik tashabbuslarini qo‘llab-quvvat-
lash bo‘yicha amalga oshirilgan chora-tadbirlar natijasida oxirgi besh yilda yurtimizda tadbirkorlik subyektlari 
soni 285 mingdan 590 mingtaga ko‘paydi. Bu bitta tumanda 2,5 mingdan ziyod yoki bir mahallada 50 nafardan 
ziyod tadbirkorlar faoliyati yo‘lga qo‘yilganini bildiradi. Bu esa xususiy sektor bilan o‘zaro manfaatli hamkorlikni 
yo‘lga qo‘yilishi, uni qo‘llab-quvvatlash natijasida joylarda bandilk masalalarini hal qilish imkoiniyatini beradi.

O‘zbekiston Respublikasi Prezidentining 2023-yil 10-fevraldagi “Tadbirkorlik subyektlarini toifalarga ajratish 
mezonlari hamda soliq siyosati va soliq ma’muriyatchiligini yanada takomillashtirish chora- tadbirlari to‘g‘risi-
da”gi PF-21-farmoniga asosan 2023-yil boshida barcha tumanlar 5 ta toifaga ajratiladi, ularga ijtimoiy-iqtisodiy 
rivojlanish sur’atlaridan kelib chiqqan holda tabaqalashgan yengilliklar berildi. Natijada o‘tgan yili 1 mln.nafar, 
joriy yilning birinchi choragida esa 210 ming nafar aholi kambag‘allikdan chiqarildi. Har yili oilaviy tadbirkor-
likka 13 trln. so‘m kredit va 1,5 trln. so‘m subsidiyalar ajratilmoqda. Ijtimoiy himoya reyestri orqali 2,3 mln. kam 
ta’minlangan oila, xotin-qizlar, yolg‘iz keksalar va nogironligi bo‘lgan shaxslar moddiy yordam bilan qamrab 
olindi.

Lekin bu natijalar, Prezidentimiz tomonidan, 2023-yil 15-may kuni kambag‘allikni qisqartirish va bandlikni 
ta’minlash chora tadbirlari muxokamasi yuzasidan videoselektor yig‘ilishida, ta’kidlanganidek hali yetarli emas.

Shu bois O‘zbekiston Respublikai Prezidenti Shavkat Mirziyoyevning “Kambag‘allikni qisqartirishga 
bag‘ishlangan II Xalqaro forum ishtirokichilarga yo‘llagan tabrigida ta’kidlanganidek “Eng avvalo yangi ish o‘rin-
larini yaratish va aholi daromadlarini oshirishning “drayveri” bo‘lgan xususiy sektor va tadbirkorlik uchun eng 
qulay sharoitlarni yaratib berish, ularni izchil qo‘llab-quvvatlash doimiy e’tibormiz markazida bo‘ladi. Xususan, 
ishsiz fuqarolarni o‘qitish va ishga joylash tashabbusini bildirgan faol tadbirkorlarga “ijtimoiy kontrakt” tizimi 
asosida qo‘shimcha imtiyozlar paketi taqdim etiladi.

X U L O S A  V A  T A K L I F L A R
Mamlakatimizning ijtimoiy-iqtisodiy siyosatida kambag‘allikni qisqartirish masalasini alohida o‘rin tutishidan 

kelib chiqqqan xolda, bu yo‘nalishidan kelib chiqqan holda, bu yo‘nalishda amalga oshirilgan chora-tadbirlarni 
hamda, iqtisodchi olimlar tomonidan bajarilgan ilmiy-tadqiqot natijalarini o‘rgangan holda bu yo‘nalishda belgil-
angan tadbirlarni samaradorligini oshirish bo‘yicha quyidagi takliflarni bildirmoqchimiz:

● mamlakatimizda kambag‘allikni qisqartirish bo‘yicha davlat boshqaruv tizimini takomillashtirish;

● kambag‘allikka qarshi kurashish “mahallabay” tizimida belgilangan chora- tadbirlarni samaradorligini 
oshirish uchun iqtisodiy tahlil usullaridan keng foydalanish;

1 lex.uz›docs/5758155

S● “Mahallabay” tizimini bugungi kunda ham moliyalashtirish manbalari, ham aholini qamrab olish darajasi 

bo‘yicha tashkiliy tuzilma bo‘lganligi uchun uni samaradorligini oshirishga qaratilgan ilmiy tadqiqotlarni 
davom ettirish;

● kambag‘allik darajasini qisqartirish bo‘yicha mamalakatimizda amalga oshirilayotgan chora-tadbirlarni 
samardorligini oshirish uchun xorij tajribasidan keng foydalanish lozim.

